Cyfarfod Pwyllgor Eiddo Nos Fawrth 29ain o Ionawr 2019,
yn Ystafell Glaslyn , Y Ganolfan , Porthmadog.

Presennol : Cynghorwyr: Gwilym Jones (Cadeirydd), Simon Brooks, Selwyn Griffiths,  
Nia Jeffreys,  Glenda Burke (Clerc).
Hefyd yn bresennol : Steven Edwards (Rheolwr Gweithredol Bwrdeistrefol ,Cyngor Gwynedd) a  Gerallt Huws (Swyddog Gweithredol, Cyngor Gwynedd).
Ymddiheuriadau : Dim ymddiheuriadau wedi eu derbyn.
Croesawyd Gerallt a Steven i’r cyfarfod i roi diweddariad am gynllun  Cyngor Gwynedd i uwchraddio systemau TCC/ CCTV yng Ngwynedd a thrafod opsiynau i gyd-weithio.
Roedd cynllun ar waith i uwchraddio systemau analog hen i rai digidol ( heb weithredwyr).
Mae hyn am fod ar gost sylweddol i Gyngor Gwynedd. Nodwyd nad oedd cyfraniad wedi bod gan Gyngor Tref Porthmadog i’r un camera sydd ym Mhorthmadog sef yr un yn y Parc ger y Crazy Golf. Cafwyd eglurhad am hyn gan y Cyng. Selwyn Griffiths, Nid oedd y camera yna  yn ddim i’w wneud a’r Cyngor Tref. Roedd wedi ymddangos dros nos. Adroddodd hefyd er gwybodaeth i’r swyddogion fod nifer o gamerâu eraill o gwmpas y dref wedi eu trefnu a’i ariannu gan griw bach - Pwyllgor Gwarchod Ardal Port.  Mae’r grŵp lawr i ddau aelod rŵan ar ôl colli'r aelod blaenllaw. Mae dyfodol y grŵp yn y fantol.
Roedd y swyddogion am holi os oedd gan y Cyngor Tref ddiddordeb bod yn rhan o’r cynllun yma. Byddai’n costio £350 y camera a’r awgrym fyddai cael 5 camera aml ochrog mewn un lleoliad. Mae’r lleoliad yn gallu bod yn hyblyg gan fod cameras wedi datblygu gymaint ag yn llawer ysgafnach. Gallent gael eu gosod ar bolion goleuadau stryd a defnyddio ‘wireless transmission’. Bydd hyn yn ei gwneud yn haws i dargedu ardaloedd sydd yn broblem. Mae Cyngor Gwynedd yn rhoi pecyn at ei gilydd a bydd elfen yn y cynllun o’r cynnig i roi cyfrifiadur mewn adeiladau Cyngor Gwynedd (e.e. Canolfan Hamdden) neu’r orsaf heddlu  er mwyn medru gweld  y recordiad.
Holodd y Cyng. Nia Jeffreys os byddent yn asesu lle ydi’r lle gorau i osod y camerâu yma ? Fyddai cwmnïau lleol (e.e. Tesco, Aldi, Wilkos. Lidl) yn fodlon cyfrannu at y gost gan fod problemau gôr yrru ac yn y blaen yn digwydd yn eu meysydd parcio neu yn agos iawn at eu hadeilad? 

Roedd y Cyng. Simon Brooks yn cefnogi’r cynllun mewn egwyddor ond bod angen mwy o wybodaeth . 

Nododd y Cyng. Selwyn Griffiths for 10/12 camera o gwmpas Porthmadog a’r Heddlu wedi bod yn cynghori’r grŵp ar ble i’w gosod nhw e.e. yr orsaf drên.
Ni all Cyngor Gwynedd fabwysiadu camerâu Pwyllgor Gwarchod Ardal Port.
Bydd Cyngor Gwynedd yn mynd allan i gael prisiau a disgwylir i hyn gymryd 2/3 mis. Byddent yn dod yn ôl at y Cyngor Tref bryd hynny.
Gofynnodd y Cyng. Nia Jeffreys iddynt gynnwys cynllun efo awgrymiadau am leoliadau.
Diolchwyd i’r swyddogion am ddod i roi diweddariad i’r Cyngor Tref am y prosiect uwchraddio TCC/ CCTV.
Llwybrau
Nid oedd unrhyw broblemau wedi eu hadrodd efo’r llwybrau. 
Penderfynwyd:  derbyn yr wybodaeth.
Cae Chwarae Bodawen
Nodwyd fod G L Jones yn aros i’r tywydd wella i wneud y gwaith peintio.
Adroddodd y Clerc fod y giât sydd yn arwain at gefn y Cae Chwarae ar agor a bod adroddiadau wedi eu derbyn am feiciau quad ar y cae. Mae'r giât wedi cael ei chloi ar hyd y blynyddoedd efo dim ond un neu ddau efo goriad i’r giat(drwy gytundeb efo’r Cyngor Tref). Trafodwyd rhoi clo newydd ar y giât efo nodyn yn rhoi manylion y Clerc i rai sydd angen mynediad i’r safle.
Penderfynwyd: y byddai’r Clerc yn trefnu  prynu clo a rhoi arwydd ar y giât yn ôl cynnig y Cyng. Simon Brooks, eiliwyd gan y Cyng. Selwyn Griffiths.
Bryn Coffa
Adroddodd y Clerc fod pris wedi ei dderbyn gan Ian Lester am osod gwifren i ddal y plethdorchau £ 493.00
Mae’r safle yn daclus a’r plethdorchau wedi eu clirio o’r safle.
Penderfynwyd :  argymell i’r Cyngor llawn i gefnogi’r gwariant- cynigwyd gan y Cyng. Selwyn Griffiths, eiliwyd gan y Cyng. Nia Jeffreys.
Cae Pawb
Ni does unrhyw broblemau wedi eu hadrodd. Mae'r pwyllgor rhandiroedd yn gweithio yn galed a chadw’r safle yn daclus. Cytunwyd eisoes i gadw pris y plotiau'r un fath sef £15. Bydd y biliau yn mynd allan mis Mawrth / Ebrill.
Penderfynwyd:  y bydd y Cadeirydd yn cael sgwrs gyffredinol efo Pwyllgor Rhandiroedd Cae Pawb I sicrhau parhad yn y cyd weithio a chynnig cyfle i drafod unrhyw broblemau.
Llochesi Bws
Nid oedd dim i’w adrodd ond fod y lloches wedi ei thrwsio ond fod Mr Dafydd Williams yn disgwyl peintio'r panel pan fydd o wedi hindreulio.
Penderfynwyd : derbyn y wybodaeth.
Hysbysfwrdd ger yr orsaf drên
Adroddodd y Clerc iddi fethu cael hyd i  bwy oedd wedi gosod yr hysbysfwrdd yma , mae cofnodion am drafodaethau am y prosiect ond dim manylion pellach. Gofynnwyd am arweiniad ar sut i symud ymlaen.
Trafodwyd os oes angen gwario ar hwn gan fod yna un diweddar wedi ei osod ger y lloches bws gan Bartneriaeth Ganol Tref.
Penderfynwyd : argymell i’r Cyngor Tref gael gwared â  hwn – cynigwyd gan y Cyng. Nia Jeffreys, eiliwyd gan y Cyng. Selwyn Griffiths.
Cerflun Mr Maddocks
Adroddwyd fod pris o £565 i adnewyddu'r cerflun gan fod angen trin y pren sydd wedi pydru , ei sychu allan, rhoi ‘sealant’ arno cyn rhoi lliw i’w warchod.
Penderfynwyd : argymell i’r Cyngor llawn  i gefnogi’r gwariant. Cynigwyd gan y Cyng. Simon Brooks, eiliwyd gan y Cyng. Nia Jeffreys.
